
IRAGARKIA 

OIARTZUNGO UDALAREN 2023. URTERAKO ARAUGINTZA-PLANA. 

 

Oiartzungo Udaleko Osoko Batzarrak, 2023ko martxoaren 1ean egindako bilkuran, 2023. urterako 

araugintza-plana onartzea erabaki du. 

 

Administrazio Publikoen Administrazio Prozedura Erkideari buruzko urriaren 1eko 39/2015 Legearen 

132. artikuluak xedatutakoaren baitan, aipatu plana argitara ematen da. 

 

2023. urtean zehar Oiartzungo Udalak honako ordenantza-ekimenak gauzatzea aurreikusten du: 

 

Izenburua Oiartzungo udalerrian udal hondakinak bildu eta tratatzeko zerbitzua arautzen 

duen ordenantza 

Saila/azpisaila Ingurumena 

Berria/aldaketa Aldaketa 

Helburua Europako hainbat zuzentarau eta hondakinei buruzko Esparru Zuzentaraua 

Estatuko ordenamenduan txertatzeko beharra zegoen. Zuzentarau horiek, 

besteak beste, ekonomia zirkularrean aurrerapausoak ematen zituzten, 

hierarkia-printzipioaren aplikazioa indartzen zuten tresna ekonomikoak 

nahitaez erabiliz, hondakinen prebentzioa indartzen zuten, ekoizlearen 

erantzukizun hedatuari buruzko baldintzak ezartzen zituzten, eta erabilera 

bakarreko plastikoei buruzko betebeharrak ezartzen zituzten. 

 

Premisa horretatik abiatuta, eta araudi hori barne ordenamenduan txertatzeko 

asmoz,  Ekonomia Zirkularrerako Hondakinei eta Lurzoru Kutsatuei buruzko 

apirilaren 8ko 7/2022 Legea onartu zen, orohar oinarrizko legeriaren 

izaerarekin. Aipatu Legeak  12.5 artikuluan ezartzen ditu toki-erakundeen 

eskumenak hondakinen arloan.  

Honenbestez, Udalak ordenantzaren bidez bere barne araudia egoki behar du 

Ekonomia Zirkularrerako Hondakinei eta Lurzoru Kutsatuei buruzko 

apirilaren 8ko 7/2022 Legeari, kontuan hartuz, udalak gai honetan dituen 

eskumenak (apirilaren 2ko 7/1985 Legearen 25.2 b), 26.1 a) eta 84. artikuluak 

eta Euskadiko Toki Erakundeei buruzko apirilaren 7ko 2/2016 Legearen 17. 

8) 10 eta 17) artikuluak eta lehenengo xedapen gehigarriaren 1 b) zenbakia). 

 

Oharrak 2010eko otsailaren 24an onartutako hiri hondakinak bildu eta tratatzeko udal 

ordenantza indargabetzen du. 

 

Izenburua 2024 urterako Oiartzungo Udaleko ordenantza fiskalen aldaketa 

Saila/azpisaila Kontu-hartzailetza 

Berria/aldaketa Aldaketa 

Helburua Udal tributuak eta udalerriaren eskumeneko zerbitzuak eman edo jarduerak 

egiteagatik prezio publikoak berrikustea eta eguneratzea: 

- Ordenantza baino maila goragoko xedapenen aldaketetara edo 

berrikuntzetara egokitzeko.  

- Udal aurrekontuaren orekarako diru-sarreren maila eguneratu edo 

aldatzeko. 

- Prozedura administratiboak eta zerga-kudeaketa arrazionalizatzeko 

Oharrak 2022ko urriaren 28an onartutako 2023 urterako udal ordenantza 

(2022/12/01eko 128 zenbakiko GAO) aldatzen du. 



 

Izenburua 2024 ekitaldiko udal  aurrekontua gauzatzeko araua 

Saila/azpisaila Kontu-hartzailetza 

Berria/aldaketa Aldaketa 

Helburua 2024ko udal aurrekontuaren xedapen orokorrak erakundearen antolaketara eta 

inguruabarretara moldatzea eta kudeaketa zuzenerako behar diren moldaketak 

ere egitea.  

Oharrak 2023 ekitaldiko udal  aurrekontua gauzatzeko plana indargabetzen da 

 

Izenburua Hiri izaerako bide publikoen erabilera, trafikoa, zirkulazioa eta segurtasuna 

arautzen duen ordenantza 

Saila/azpisaila Udaltzaingoa 

Berria/aldaketa Aldaketa 

Helburua Trafikoa, zirkulazioa eta bide segurtasuna Oiartzungo hiri barruko bideetan 

antolatzea, kontrolatzea eta zaintzea, udal eskumenen barruan, segurtasuna 

areagotzeko eta istripu tasa jaisteko.  

Indarrean dagoenarekiko aldaketaren arrazoiak: Indarrean dagoen udal 

araudia araudi berriei egokitzea (besteak beste, azaroaren 10eko 970/2020 

Errege Dekretua), bai eta udalerriaren behar berriei egokitzea ere. 

Oharrak 2004ko abenduaren 22an onartutako Oiartzun herrian hiri izaerako bide 

publikoetan erabilerak, trafikoa, zirkulazioa eta segurtasuna arautzeko 

ordenantza indargabetzen du. 

 

Izenburua Animalien edukitza eta babesari buruzko ordenantza 

Saila/azpisaila Udaltzaingoa 

Berria/aldaketa Aldaketa 

Helburua Oiartzungo udalerrian dauden etxeko animaliak, etxekotuak edo gatibu 

dauden basabereak babestu, izan, erakusgai ipini edo merkaturatzeko arauak 

ezartzea, zentsoan izan ez arren eta ugazaba edo jabeen egoitza edozein izan 

arren. Animalion eta pertsonen arteko elkarbizitza armonizatzea. 

Tratu, higiene, babes eta garraioari dagokionez animaliek behar duten 

gutxieneko zaintza zehaztea eta egoitza espezializatuetan edukitzeko arauak 

ezartzea, osasun zaintzarako, merkaturatzeko eta salmentarako. 

Indarrean dagoenarekiko aldaketaren arrazoiak: egungo gizarte-egoerei 

eta ekainaren 30eko 9/2022 Legeari, etxeko animaliak babesteari buruzkoari 

egokitzea.  

Oharrak 2004ko abenduaren 22an onartutako Oiartzungo udalerrian animaliak 

edukitzea eta babestea arautzen duen Ordenantza indargabetzen du. 

 

Izenburua Herritarren elkarbizitza eta bide publikoaren erabilera eta garbiketa arautzen 

duen udal ordenantza 

Saila/azpisaila Udaltzaingoa 

Berria/aldaketa Aldaketa 

Helburua Herritarren artean sortzen diren bizikidetza-arazoei irtenbidea eman nahi zaie, 

eta, horretarako, komunitatean elkarrekin bizitzeko arauak ezarri eta betetzen 

direla zaindu behar da, bakean, askatasunean eta eskubide eta betebehar 

berdintasunean gara daitezen. Horretarako, ordenantzak udalerriko biztanleen 

bizitza kolektiboa arautuko duten xedapenak artikulatzen ditu, elkartasunean 

eta elkarrekiko errespetuan. Bestalde, espazio publikoaren eta bertan 

instalatutako elementuen erabilera txarra saihestu nahi da, espazio publikoa 

baldintza egokietan mantentzen dela bermatzeko oinarrizko arauak ezarriz.     

Indarrean dagoenarekiko aldaketaren arrazoiak: Indarrean dagoen udal 

araudia arau sektorial berriei, bai eta udalerriaren behar berriei egokitzea ere. 



Oharrak 2006ko otsailaren 23an onartutako Jokabide zibikoari buruzko eta bide eta 

eremu publikoen erabilera, okupazioa eta garbiketa arautzeko ordenantza 

indargabetzen du. 

 

Izenburua Energia elektrikoa, gasa eta hidrokarburoak garraiatzeko instalazioetako 

tokiko jabari publikoaren erabilera pribatiboagatik edo aprobetxamendu 

bereziagatik ordaindu beharreko tasa arautzen duen ordenantza 

Saila/azpisaila Kontu-hartzailetza 

Berria/aldaketa Berria 

Helburua Tokiko zergen arloko lege eta foru arauek jasotzen dute tokiko jabari 

publikoaren erabilera pribatiboa egiten duten edo haren aprobetxamendu 

bereziari onura ateratzen dioten edo onura horiek jasotzen ari diren pertsona 

fisiko edo juridiko, sozietate zibil, ondasun-erkidego eta gainerako entitateek 

kontzeptu horregatik petxa ordaindu behar dutela. 

Toki Ogasunen 11/1989 Foru Aginduko 20.2k artikuluaren arabera, kasu 

honetan lurrean, lurpean edo hegalean egindako tokiko jabari publikoaren 

erabilera pribatiboak edo aprobetxamendu bereziak osatzen dute tasaren 

zerga-egitatea: bide publikoetan edo udal jabari publikoko beste lur batzuetan 

ezarrita dauden edo horien gainean doazen energia, ura, gasa edo beste 

edozein fluido eramateko linea, hodi eta galeriak, linea, kable, horma-beso, 

ainguraketa-, banaketa- edo erregistro-kutxa, transformadore, errail, baskula, 

salmenta automatikorako aparatu eta antzeko beste batzuk garraiatzea barne. 

Aipatu petxa arautzeko Oiartzungo Udalak “energia elektrikoa, gasa, ura eta 

hidrokarburoak garraiatzeko instalazioen aldeko udal-jabari publikoaren 

erabilera pribatiboagatiko eta aprobetxamendu bereziagatiko tasa arautzen 

duen ordenantza fiskala” onartu zuen 2017ko azaroaren 29an (2018/02/12ko 

30 zk.ko GAO), baina Euskal Autonomia Erkidegoko Auzitegi Nagusiak 

2019/12/30ean eta Auzitegi Gorenak 2021/12/15ean gaiaren inguruan 

emandako epaiak eragina dute onartutako erregelamenduan eta horiei egokitu 

beharra dago, horretarako  

Oharrak  

 

Izenburua Oiartzungo udalerrian egingo diren planen eta proiektuen eragin 

linguistikoaren ebaluazioa (ELE) egiteko prozedura arautzeko ordenantza 

Saila/azpisaila Euskara 

Berria/aldaketa Berria 

Helburua Oiartzungo udalerrian egoera soziolinguistikoan eragina izan dezaketen 

planak eta proiektuak egiteko eta onartzeko prozeduretan eta haiei baimena 

edo gaikuntza emateko prozeduretan, hizkuntza alderdiak eta euskararen 

erabileraren normalizazioa gehitzea eta euskararen erabilera normalizatzeko 

onuragarrienak diren aukerak aztertzea eta kontuan hartzea, eta ondorioz, 

neurriak diseinatzea, euskararen erabileraren normalizazioaren gaineko 

ondorio kaltegarriak prebenitzeko, zuzentzeko eta, hala dagokionean 

konpentsatzeko. 

Oharrak  

 


